
ÁGRIP 

 

 

Í kjölfar atburða síðustu ára á fjármálamarkaðnum er ljóst að víða er þörf á hagræðingum. Þar 

er háskólasamfélagið engin undantekning en frá árinu 2008 hafa háskólarnir verið krafðir um 

mikinn samdrátt í rekstri og mun sú krafa aukast næstu árin. Í þessari ritgerð er kannað hver 

þróun háskólasamfélagsins hefur verið síðasta áratuginn en hún virðist hafa verið afar hröð og 

þanist upp úr öllu valdi. Þessi vöxtur hér á landi er settur í samanburð við þróun þessara mála 

í löndum sem Ísland ber sig gjarnan saman við á þessu sviði. Markmið ritgerðarinnar er að 

skoða og meta tillögur til hagræðingar og er þá sérstaklega litið til tveggja skýrslna sem 

vinnuhópar á vegum menntamálaráðuneytisins unnu og kynntu þann 25. maí árið 2009. 

Vænlegasta leiðin til sparnaðar virðist vera sameiningar ásamt aukinni margþættri samvinnu 

innan háskólakerfisins og er það ályktun aðila á vegum mennta- og 

menningarmálaráðuneytisins. Samkvæmt þeirri umfjöllun sem hefur átt sér stað vorið 2010 á 

opinberum vettvangi má vænta mikilla breytingar á háskólastigi á þessu ári og næstu árum. Í 

ritgerðinni eru einnig dregnar saman opinber umræða og hugmyndir aðila háskólanna sem 

hafa komið fram á siðustum misserum. Umræða um hugsanlegar leiðir í endurskoðunarvinnu 

á háskólastigi hefur átt sér stað á bak við tjöldin síðustu tvö ár án þess að virðast hafa borið 

mikinn ávöxt þar sem málið er bæði margþætt og krefst róttækra breytinga sem sumar hverjar 

geta hugsanlega ekki fallið öllum í geð.  

Hvað sem öðru líður stendur menntakerfi á háskólastigi frammi fyrir niðurskurði í ár og næstu 

ár sem þarf að mæta með einhverjum hætti ásamt því að beturumbæta þarf heildarstefnu á 

þessu menntunarstigi til framtíðar.  

FORMÁLI 

 

Ritgerð þessi er 16 ECTS-eininga lokaritgerð til BS gráðu í viðskiptafræði við Háskólann á 

Bifröst. Höfundur hennar er Inga Lísa Sólonsdóttir og vinnsla ásamt ritun hennar fór fram á 

tímabilinu mars til júlí árið 2010 í Garðabæ.  

Efni ritgerðarinnar er að skoða þróun í háskólamálum síðasta áratuginn og jafnframt að lýsa 

núverandi stöðu út frá yfirvofandi breytingum sem allt virðist stefna í að komi til 

framkvæmda á þessu ári sem og á næstu árum. Er það markmið höfundar að ritgerðin geti 

varpað ljós á þær hugsanlegu leiðir sem eru færar í þessu mótunarferli og þau markmið sem 

slíkar breytingar ættu að hafa í för með sér. Einnig að ritgerðin veiti innsýn í þetta málefni og 

veki áhuga lesenda á að leita sér frekari þekkingar um efnið.   

Leiðbeinandi minn við skrifin og úrvinnslu var Hanna Katrín Friðriksson, sérfræðingur á sviði 

stefnumótunar og breytingastjórnunar við Háskólann á Bifröst. Undirrituð vill koma á 

framfæri þökkum til allra þeirra sem veittu aðstoð við ritgerðarskrifin og öflun heimilda. 

Sérstakar þakkir fyrir uppbyggilegar athugasemdir til leiðbeinandans sem var alltaf gott að 

leita til og velta vöngum saman á nálgun á efninu við þessi skrif. Að lokum þakka ég 

fjölskyldunni minni innilega fyrir að standa við bakið á mér og fyrir þolinmæði á meðan á 

verkefninu stóð og þá sérstaklega eiginmanni sem lagði mikið á sig til ég fengi vinnufrið og 

ró þar sem við eigum þrjú tiltölulega ung börn.  

 

Yfirlýsing  

Ég undirrituð hef unnið þetta verkefni sjálfstætt og er það afrakstur á eigin vinnu. Verkefnið 

er að öllu leyti eigið verk og skilmerkilega vísað til heimilda þar sem vitnað er til verkra 

annarra. Í þeim efnum hefur reglum skólans verið fylgt eftir bestu getu.  

Garðabær, 7. júlí 2010 

_______________________________ 

Inga Lísa Sólonsdóttir 


